
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

___  _____________  2020  թվական  N  ____  Ա

ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 3-րդ և 57-րդ կետերը` Հայաստանի Հանրապետության Կառավարությունը որոշում է.
1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության քաղաքացիական ավիացիայի կոմիտեին` 
1) «ՀՀ քաղաքացիական ավիացիայի կոմիտե» պետական կառավարչական հիմնարկի  և «Ավիաուսումնական կենտրոն» փակ բաժնետիրական ընկերության միջև 2019 թվականի հոկտեմբերի 09-ին կնքված N 1 «Դրամաշնորհ տրամադրելու մասին» պայմանագրում կատարել փոփոխություն` պայմանագրով նախատեսված ուսանողների թռիչքային պատրաստվածության դասընթացների ծառայությունների մատուցման կատարման ծրագրի ամփոփման ժամկետի ավարտը սահմանելով մինչև 2020 թվականի ապրիլի 20-ը: 
2) «Ավիաուսումնական կենտրոն» փակ բաժնետիրական ընկերության և «ՖլայՄի» սահմանափակ պատասխանատվության ընկերության միջև 2019 թվականի դեկտեմբերի 12-ին կնքված N «ԱՈՒԿ-ՄԱ-ԾՁԲ-19/10/20» ծածկագրով պայմանագրի ծառայությունների մատուցման կատարման ժամկետի ավարտը սահմանելով մինչև 2020 թվականի ապրիլի 15-ը ներառյալ: 










ՀԻՄՆԱՎՈՐՈՒՄ
«ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»  ՈՐՈՇՄԱՆ ԸՆԴՈՒՆՄԱՆ

Հայաստանի Հանրապետության կառավարության «Պայմանագրերում փոփոխություն կատարելու թույլտվություն տալու մասին» որոշման նախագծի ընդունումը՝  սույն որոշմամբ նշված ուսանողների թռիչքային պատրաստվածության դասընթացների ծառայությունների մատուցման երկարաձգումը պայմանավորված է անկախ գործոնի ազդեցությամբ՝ մասնավորապես մասնակից կողմի թռիչքային անվտանգության ծրագրի և ավիացիոն տեխնիկական սպասարկման ծրագրերի բարելավման անհրաժեշտությամբ, առանց որի անհնարին է իրականացնել նշված թռիչքները: Մասամբ խնդիրը պայմանավորված է նաև անբարենպաստ եղանակային պայմանների հետ, որոնք ևս այն դարձնում են ոչ իրական սահմանված ժամանակահատվածում ավարտին հասցնելու համար: 
 «Ավիաուսումնական կենտրոն» փակ բաժնետիրական ընկերության և «ՖլայՄի» սահմանափակ պատասխանատվության ընկերության միջև 2019 թվականի դեկտեմբերի 12-ին կնքված N «ԱՈՒԿ-ՄԱ-ԾՁԲ-19/10/20» ծածկագրով պայմանագրի ժամկետը օրենքով սահմանված կարգով 2019թ.  դեկտեմբերի 19-ին թիվ 1 համաձայնագրով կողմերի փոխադարձ համաձայնությամբ երկարացվել է մինչև 2020թ. հունվարի 24-ը, սակայն նշված ծառայությունը անկախ գործոնի ազդեցուցյամբ պայմանավորված չի իրականացվել, որի համար սույն իրավական ակտով նախատեսվում է նշված պայմանագրի ժամկետը երկարացնել մինչև 2020թ. Ապրիլի 15-ը ծրագիրը ավարտին հասցնելու համար:

Տ Ե Ղ Ե Կ Ա Ն Ք

ՀՀ կառավարության «Պայմանագրերում փոփոխություն կատարելու թույլտվություն տալու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

ՀՀ կառավարության «Պայմանագրերում փոփոխություն կատարելու թույլտվություն տալու մասին»  որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

ՀՀ կառավարության « Պայմանագրերում փոփոխություն կատարելու թույլտվություն տալու մասին» որոշման նախագծի ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին

ՀՀ կառավարության «Պայմանագրերում փոփոխություն կատարելու թույլտվություն տալու մասին» որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:





Ց Ա Ն Կ

ՀՀ կառավարության «Պայմանագրերում փոփոխություն կատարելու թույլտվություն տալու մասին» որոշման նախագծի հեղինակների (մշակողների)

ՀՀ կառավարության «Պայմանագրերում փոփոխություն կատարելու թույլտվություն տալու մասին» որոշման նախագիծը մշակվել է ՀՀ տարածքային կառավարման և ենթակառուցվածքների նախարարության քաղաքացիական ավիացիայի  կողմից:
	



Ց Ա Ն Կ

Իրավական ակտերի, որոնց հիման վրա կամ որոնցից օգտվելով մշակվել է
ՀՀ կառավարության «Պայմանագրերում փոփոխություն կատարելու թույլտվություն տալու մասին» որոշման նախագիծը
	
ՀՀ կառավարության «Պայմանագրերում փոփոխություն կատարելու թույլտվություն տալու մասին» որոշման նախագիծը մշակվել է «Գնումների մասին» ՀՀ օրենքների հիման վրա:

